К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
«Содтӧд дасьлун режим пыртӧм йылысь» 
Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ вежсьӧмъяс пыртӧм йылысь
 
Шуа:
1. Пыртны «Содтӧд дасьлун режим пыртӧм йылысь» Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ  вежсьӧмъяс содтӧд серти.
2. Тайӧ Индӧдыс вынсялӧ сійӧс официальнӧя йӧзӧдан лунсянь.
Коми Республикаса Юралысь                                                                     В. Уйба
Сыктывкар 
2021 вося йирым тӧлысь 12 лун 
119 №
Коми Республикаса Юралысьлӧн
2021 во йирым тӧлысь 12 лунся 119 №-а Индӧд дорӧ
СОДТӦД
«Содтӧд дасьлун режим пыртӧм йылысь» Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ пыртӧм
ВЕЖСЬӦМЪЯС
«Содтӧд дасьлун режим пыртӧм йылысь» Коми Республикаса Юралысьлӧн 2020 во рака тӧлысь 15 лунся 16 №-а Индӧдын:
1) 19.11 пунктын:
а) витӧд абзацӧ содтыны «, тайӧ пунктса квайтӧд абзацын индӧм случай кындзи» кывъяс;
б) содтыны татшӧм сюрӧса квайтӧд абзац:
«Тайӧ пунктса витӧд абзацӧн урчитӧм дзескӧдӧмӧн оз вӧдитчыны 2021 вося йирым тӧлысь 21 лунсянь сэк, кор мероприятиеяссӧ нуӧдӧны тайӧ пунктса мӧд да коймӧд абзацъясын индӧм организацияяслӧн зданиеясын (стрӧйбаясын, жыръясын) сэтшӧм условие дырйи, кор быд волысьлӧн (видзӧдысьлӧн) эм COVІD-19 выль коронавирус инфекцияысь вакцина вӧчысьлӧн либӧ COVІD-19 выль коронавирус инфекцияӧн висьмылысьлӧн сертификатысь QR-код (кодъяслӧн бурдан кадпассянь колис 6 календарнӧй тӧлысьысь эз унджык) либӧ COVІD-19 выль коронавирус инфекция босьтчӧдысьӧс аддзӧм вылӧ ПЦР-тест серти отрицательнӧй бӧртас, кутшӧмӧс нуӧдӧма мероприятие заводитчытӧдз 72 часысь абу сёрджык (оз паськав йӧз вылӧ, кодъяслы эз тыр 18 арӧс, кодъяс ветлӧны мероприятиеяс вылӧ QR-код петкӧдлытӧг).»;
2) 19.153 пунктын:
а) коймӧд абзацӧ содтыны «, либӧ COVІD-19 выль коронавирус инфекцияысь вакцина вӧчысьлӧн сертификатысь QR-код, либӧ COVІD-19 выль коронавирус инфекцияӧн висьмылысьлӧн сертификатысь QR-код (кодъяслӧн бурдан кадпассянь колис 6 календарнӧй тӧлысьысь эз унджык)» кывъяс; 
б) содтыны татшӧм сюрӧса нёльӧд абзац:
«2021 вося йирым тӧлысь 21 лунсянь организацияяслы, кодъяс нуӧдӧны спорт мероприятиеяс, могмӧдны сэтшӧм условиеӧ кутчысьӧмсӧ, кор спорт сооружениелӧн залыс (трибунаясыс) тырӧсь заллӧн (трибуналӧн) ӧтувъя тӧранлунысь 50 прӧчентысь абу унджык вылӧ. Индӧм дзескӧдӧмӧн оз вӧдитчыны сэк, кор спорт мероприятиесӧ нуӧдӧны сэтшӧм условие дырйи, кор быд волысьлӧн (видзӧдысьлӧн) эм COVІD-19 выль коронавирус инфекцияысь вакцина вӧчысьлӧн либӧ COVІD-19 выль коронавирус инфекцияӧн висьмылысьлӧн сертификатысь QR-код (кодъяслӧн бурдан кадпассянь колис 6 календарнӧй тӧлысьысь эз унджык) либӧ COVІD-19 выль коронавирус инфекция босьтчӧдысьӧс аддзӧм вылӧ ПЦР-тест серти отрицательнӧй бӧртас, кутшӧмӧс нуӧдӧма мероприятие заводитчытӧдз 72 часысь абу сёрджык (оз паськав йӧз вылӧ, кодъяслы эз тыр 18 арӧс, кодъяс ветлӧны мероприятиеяс вылӧ QR-код петкӧдлытӧг).».
